
КъБР-м и Iэтащхьэм и Ад ми ни ст рацэм жэщми махуэми щолажьэ кор-
руп цэм пэщIэтыным теу хуауэ пIэщIэгъуэкIэ цIыху хэр здэ псалъэ  хъуну те-
лефонхэр: 8(8662) 40-89-70, 40-34-32.

Гу  зылъытапхъэ

КъБР-м и Iэтащхьэ КIуэкIуэ Казбек 
 IущIащ дуней псом щыцIэрыIуэ зыплъы-
хьакIуэ Конюхов Фёдор, и унагъуэр и 
 гъусэу Къэбэрдей-Балъкъэрым мы ма-
хуэхэм зыщызыгъэпсэхум.

ЗЭIУЩIЭМ, мы гъэм иджы етIуанэ ира-
гъэкIуэкIам, щытепсэлъыхьащ щIыналъэм 
альпинизмэм зыщегъэужьыным ехьэлIа 
Iуэхухэм.

Альпинизмэм дихьэх Конюхов Фёдор 
мызэ-мытIэу щыIащ ди республикэм. 
Иужьрейуэ ар ди деж щыхьэщIат шыщхьэуIу 
мазэм. Абы щыгъуэ Конюховыр аргуэру 
 Iуащхьэмахуэ дэкIащ, апхуэдэуи Iуащхьэ-
махуэ лъапэ туризмэм зыщегъэужьыным и 
хэкIыпIэхэр щызэпкърахыу УФ-м и Прави-
тельствэм и УнафэщIым и къуэдзэ - УФ-м и 
Президентым и полномочнэ лIыкIуэу 
 КъуэкIыпIэ Жыжьэ федеральнэ округым 
щыIэ Трутнев Юрий иригъэкIуэкIа зэIущIэ-
ми хэтащ.

Конюхов Фёдор Iуащхьэмахуэ япэу 
дэкIащ 1992 гъэм икIи нобэми жыджэру 
яужь итщ а унэтIыныгъэм зегъэужьыным, 
«Къуршибл» программэр зыхуэгъэзэщIауэ 

Урысейм исыр абы и закъуэщ.
КъБР-м и Iэтащхьэм щыIущIам Фёдор 

Филипп и къуэм жиIащ Къэбэрдей-Балъ-
къэр Республикэр Урысейм альпинизмэм-
кIэ и центр нэхъыщхьэ зэрыхъуфынум шэч 
къызэрытримыхьэр.

КIуэкIуэ Казбек хьэщIэм фIыщIэ хуищIащ 
республикэм туризмэм зыщегъэужьыным 
гулъытэ зэрыхуищIым папщIэ. «ИкъукIэ ди 
гуапэщ дунейм и щIыпIэ зэмылIэужьыгъуэ 
куэдым щыIа уэ уи унагъуэр пщIыгъуу 
зыщыбгъэпсэхуну Къэбэрдей-Балъкъэрым 
и къуршхэр къызэрыхэпхар», - къыхигъэ-
щащ КIуэкIуэ К. В.

ЩызэпсэлъылIэм наIуэ къэхъуащ Коню-
ховыр сурэт щIынми скульптурэми хуабжьу 
зэрыдихьэхыр, зыплъыхьакIуэ къыщикIухьа 
щIыпIэхэм ятеухуа и IэдакъэщIэкIхэр зэхуэ-
хьэсауэ зэриIэр. КIуэкIуэ Казбекрэ Конюхов 
Фёдоррэ зэгурыIуащ зыплъыхьакIуэ 
цIэрыIуэм и IэдакъэщIэкIхэр щагъэлъэ-
гъуэну выставкэ Налшык къыщызэIуахы - 
ну.

КъБР-м и Iэтащхьэмрэ Пра-
вительствэмрэ я пресс-IуэхущIапIэ.

КъБР-м и Iэтащхьэ КIуэкIуэ Казбек 
 дыгъуасэ республикэм къыщызэIуихащ 
«ХъуэпсапIэхэм я псей» урысейпсо 
Iуэхур. 

ФИГУ КЪЭДГЪЭКIЫЖЫНЩИ, ар зыте-
щIыхьар зи узыншагъэм сэкъат иIэ, зе-
иншэ, щытыкIэ гугъу ихуа сабийхэм я 
гухэлъхэр кърагъэхъулIэнырщ.

- «ХъуэпсапIэхэм я псей» акцэр УФ-м и 
Президентым и жэрдэмкIэ, къэралым и 
волонтёрхэр и гъусэу, ирагъэжьауэ щы-
тащ. Нобэ ар хабзэ дахэ хъуауэ гъэ къэс 
идогъэкIуэкI, - жиIащ КIуэкIуэ Казбек. - 
Мы Iуэхум и мурад нэхъыщхьэр щхьэусы-
гъуэ зэхуэмыдэхэмкIэ щытыкIэ гугъу къи-
хута ныбжьыщIэхэм, зи узыншагъэм 
 сэ къат иIэхэм ИлъэсыщIэм ирихьэлIэу 
 защIэдгъэкъуэнырщ. Нобэ щIыналъэ уна-
фэщIхэр зэгъусэу мы Iуэхум дыхэтыну 
гупыж тщIащ. Я хъуэпсапIэхэр иту псейм 
тхыгъибгъу къыкIэрысхащи, псалъэм пап-
щIэ, илъэс 15 зи ныбжь Хьэмыз Дисанэ 
абы щыжеIэ мольберт, сурэт зыт-

рищIыхьыну чэтэн, краскэхэр иIэну зэры-
хуейр, Мещеряков Артём - планшет. Шэч 
хэмылъу, ныбжьыщIэхэм я лъэIухэр икIэ-
щIыпIэкIэ дгъэзэщIэнущ. Къыхэзгъэщыну 
сыхуейт «ХъуэпсапIэхэм я псей» Iуэхум 
 къищынэмыщIауэ, республикэ унафэщI-
хэм пщэрылъ зэрыщащIам ипкъ иткIэ 
 КъБР-м Лэжьыгъэмрэ социальнэ дэIэпы-
къуныгъэмкIэ и министерствэм мы гъэм 
сабий мин 12-м тыгъэ зэрахуигъэхьэзырар. 
ЗэрытхузэфIэкIкIэ сабий нэхъыбэ зэрыд-
гъэгуфIэным иужь дитынущ.

КIуэкIуэ Казбек фIыщIэ яхуищIащ во-
лонтёрхэм Iуэхур егъэкIуэкIыным я къару 
зэрырахьэлIам папщIэ.

Iуэхум хэтащ КъБР-м и Правительствэм 
щыщхэр, КъБР-м и Парламентым и 
лIыкIуэхэр, республикэм и хабзэхъумэ Iэ-
натIэхэм я унафэщIхэр, волонтёрхэр. 
Абыхэми псейм тхыгъэ щырыщ къыкIэра-
хащ, ахэр зытхахэм я хъуэпсапIэхэр 
 хуагъэзэщIэн мурадкIэ.

БАГЪЭТЫР Луизэ.

КъБР-м и Парламентым и УнафэщI Егоровэ  Татьянэ 
иригъэкIуэкIащ республикэм и хабзэубзыху орган 
нэхъыщхьэм и Президиумым и зэIущIэр. Видеокон-
ференц мардэм тету депутатхэр хэплъащ республи-
кэ, къэрал законопроект зыбжанэм.

АБЫХЭМ ящыщщ КъБР-м и «Къэбэрдей-Балъкъэр 
Республикэм Административнэ хабзэншагъэхэм яте-
ухуа и кодексыр» законым и проектыр.

КъБР-м и Парламентым Жылагъуэ шынагъуэнша-
гъэмкIэ, Iулъхьэм пэщIэтынымкIэ и комитетым и 
унафэщIым и къуэдзэ Есэнкъул Ахьмэд жиIащ а зако-
нопроектым муниципальнэ зэгухьэныгъэм и дамы-
гъэм пщIэ хуэзымыщIым административнэ жэуап ира-
гъэхь хъуну - административнэ къуэды тралъхьэну 
къызэрыхилъхьэр.

ЗэIущIэм щытепсэлъыхьащ КъБР-м и Парламентым 
2021 гъэм и гъатхэ сессием зыщыхэплъэну Iуэхугъуэ 
нэхъыщхьэхэм я проектым.

Егоровэ Татьянэ Парламентым а Iуэхур зэхьэлIа и 
 комитетхэм пщэрылъ ящищIащ абы и кIэм нэсу 
елэжьыжыну икIи хуащIа дагъуэхэмрэ щIыгъужыны-
гъэхэмрэ къэлъытауэ, 2020 гъэм дыгъэгъазэм и 24-м 
КъБР-м и Парламентым иригъэкIуэкIыну зэIущIэм 
щыхэплъэн хуэдэу къыхалъхьэну.

- Щхьэусыгъуэ нэрылъагъухэм къыхэкIыу мы сесси-
ем дызыхэмыплъэфа Iуэху псори къыкIэлъыкIуэ сесси-
ем дгъэIэпхъуащ. Мыбдежым къыщыхэзгъэщынут: дэ 
иджыри тщIэркъым гъатхэ сессием деж щыIэну 
щытыкIэр зыхуэдэнур, абы къыхэкIыуи Iуэху гуэрхэм 
дызэрыхэплъэну щIыкIэхэм зэхъуэкIыныгъэхэр 
хэтлъхьэжынкIэ хъунущ. Ар законхэм я проектхэм 
дызэрелэжьынуми ехьэлIащ – си гугъэмкIэ, ахэр 
 нэхъыбэ хъунущ», - къыхигъэщащ КъБР-м и Парламен-
тым и УнафэщIым.

Апхуэдэуи депутатхэр хэплъащ УФ-м и муниципальнэ 
къулыкъум, цIыхухэм я узыншагъэр хъумэным и лъаб-
жьэхэм, УФ-м Административнэ хабзэншагъэхэм 
 ятеухуа и кодексымрэ УФ-м и Лэжьыгъэ кодексымрэ 
ехьэлIа федеральнэ законхэм я проектхэм.

КъБР-м и Парламентым и пресс-IуэхущIапIэ.

КъБР-м и Iэтащхьэ КIуэкIуэ Казбек 
иригъэкIуэкIащ Стратегие зыужьыныгъэмрэ 

лъэпкъ проектхэмкIэ советым и зэIущIэ
Къэбэрдей-Балъкъэр Республикэм и 

Iэтащхьэм деж Стратегие зыужьыны-
гъэмрэ лъэпкъ проектхэмкIэ щыIэ со-
ветым и зэIущIэ екIуэкIащ.

ЗЭIУЩIЭМ хэтащ КъБР-м и Прави-
тельствэм и УнафэщI Мусуков Алий, 
 КъБР-м и Iэтащхьэм и Администрацэм и 
УнафэщI Къуэдзокъуэ Мухьэмэд, 
 КъБР-м и Правительствэм и УнафэщIым 
и япэ къуэдзэхэу Говоров Сергейрэ 
 Къуныжь МуIэедрэ, КъБР-м и Правите-
льствэм и УнафэщIым и къуэдзэ Хъубий 
Марат, видеоконференц мардэм тету - 
республикэм и властым и гъэзэщIакIуэ, 
муниципальнэ органхэм я унафэщIхэр.

Дызэрыт илъэсым лъэпкъ проектхэм 
хыхьэу ягъэзэщIэн хуейхэм щыщу мы 
 зэманым ирихьэлIэу яхузэфIэкIахэр 
зэпкърихыу зэIущIэм къыщыпсэлъащ 
 Советым и секретарь Рахаев Борис. Абы 
зэрыжиIамкIэ, 2020 гъэм щIыналъэм 
къыщалэжьа продуктым сом меларди 
154,8-рэ хуозэ, 2019 гъэм елъытауэ ар 
проценти 101,5-рэ мэхъу.

«ЩIыуэпс хъугъуэфIыгъуэхэр къыщIэ-
хыныр», «сырьем елэжьыныр», «электро-
къарукIэ, газрэ бахъэкIэ къызэгъэпэ-
щыныр; хьэуар гъэкъэбзэныр», «псыкIэ 
къызэгъэпэщыныр: къагъэсэбэпа псыр 
Iушыныр, кIэрыхубжьэрыхухэр зэщIэ-
къуэнымрэ пхъэнкIий идзыпIэхэр гъэсе-
инымрэ, щIыуэпсым щыщу яуцIэпIахэр 
гъэкъэбзэжыныр» унэтIыныгъэхэм лэ-
жьы гъэу щызэфIагъэкIащ, Iуэхутхьэбзэу 
ящIащ, республикэм къыщыщIагъэкIауэ 
нэгъуэщI щIыпIэхэм хурагъэшащ псори 
зэхэту сом мелард 45,2-рэ и уасэ.

Дызэрыт илъэсым и щIышылэ - жэпуэ-
гъуэ мазэхэм промышленностым къы-
щыщIагъэкIам и индексыр проценти 
110,4-рэ хъуащ, 2020 гъэм индексыр про-
центи 110,3-рэ хъуну къалъытэу арат.

Мэкъумэш IэнатIэм хыхьэ къудамэ псо-
ми (мэкъумэш (фермер) зэгухьэныгъэ-
хэр, щIым елэжь IуэхущIапIэхэр, уней хо-
зяйствэхэр) 2020 гъэм къыщIагъэкIыну 
къалъытащ сом мелард 60,4-рэ и уасэ, е 
2019 гъэм елъытауэ проценти 105,9-рэ.

Мылъку зыбгъэдэлъ псоми зэхэту рес-
публикэм и экономикэмрэ социальнэ 
 IэнатIэмрэ зегъэужьыным инвестицэу мы 
гъэм къыхалъхьар сом мелард 39,9-рэ 
 хъуну къалъытащ.

IэмалыншагъэкIэ ягъэувын хуей хъуа 
мардэхэм я зэран псом япэу екIащ сату 
 IэнатIэм - цIыхухэм къащэхухэр нэхъ ма-
щIэ хъуащ.

2020 гъэм сатууэ ящI псори зэхэту сом 
меларди 125,5-рэ и уасэ хъуну къалъытащ 
е илъэс кIуам зэрыщытам и процент 90,5-
рэ. 2020 гъэм цIыхухэм пщIэкIэ хуащIа 
Iуэхутхьэбзэхэм сом мелард 32,2-рэ къа-
пэкIуэну къалъытэ е илъэс кIуам ар 
зэрыщытам и процент 92-рэ хъуну хуа-
гъэфащэ.

«Демографие» лъэпкъ проектым 
зэкIэ кърикIуахэм я гугъу щищIым 
 Хъубий  Марат къыхигъэщащ абы 
 теухуауэ зэращIылIауэ щыта зэ-
гурыIуэныгъэхэм зэры щыубзыхуам те-
ту, проектым хыхьэхэр зэфIэгъэкIы ным 

сом меларди 2,6-рэ зэрыхуаутIыпщар. 
«ЦIыхубзхэм лэжьэну Iэмал яIэн папщIэ 

илъэ сищ иримыкъуа я сабийхэм щакIэ-
лъыплъыну IуэхущIапIэхэмкIэ ахэр къызэ-
гъэпэщыныр» проектыр гъэзэщIэным 
 хухахащ сом мелуан 618-рэ. Проектым 
къыщыгъэлъэгъуащ илъэсищ иримы-
къуа цIыкIу 2940-м щакIэлъыплъын Iуэху-
щIапIэхэр къызэгъэпэщыныр: 2019 гъэм - 
цIыкIу 940-рэ, 2020 гъэм - 1900-рэ, 2021 
гъэм - 100 зыщIэхуэну IуэхущIапIэхэр 
 хуащIыну. Илъэсищым къриубыдэу рес-
публикэм щаухуэну я мурадщ зи ныб-
жьыр школ кIуэгъуэм зэкIэ нэмыса 
цIыкIухэм щакIэлъыплъыну IуэхущIапIэ 
50, абыхэм ящыщу сабий сад унэщIэу 14 
ящIынущ, сабийхэм щадэлажьэ IуэхущIа-
пIэ 36-м къыпащIыхьынущ.

Къуныжь МуIэед жиIащ гъуэгухэм 
 зегъэубгъуным пыщIа лэжьыгъэхэр 
 «ФIагъ лъагэ зиIэ автомобиль гъуэгу 
шына гъуэншэхэр» лъэпкъ проектым 
хыхьэу зэрырагъэкIуэкIыр. 2020 гъэм псо-
ри зэхэту а лэжьыгъэм хухахащ сом ме-
ларди 2,1-рэ, абы щыщу сом мелуан 763-
р къэрал бюджетым къыхэкIащ, а ахъшэм 
щыщу сом мелуан 331-р УФ-м и Прави-
тельствэм и ГъэтIылъыгъэ фондым къа-
хуиутIыпщащ. Дыгъэгъазэм и 7-м ири-
хьэлIэу лэжьыгъэхэр щызэфIагъэкIащ 
икIи къагъэсэбэпыным хуэхьэзырщ Iэна-
тIэм и объект 98-рэ.

Псори зэхэту автомобиль гъуэгу кило-
метри 123,5-рэ ятыну траухуати, мардэм 
къитIасэу ягъэхьэзыращ километри 114,3-
рэ, абыхэм ящыщу километри 103,2-р 
щIыналъэ мыхьэнэ зиIэхэщ.

КъызэратамкIэ, 2020 гъэм и мазэ 11-м 
къриубыдэу ятащ псэупIэу метр зэбгъузэ-
натIэ мин 405-рэ е 2019 гъэм и апхуэдэ 
пIалъэм ирихьэлIэу яхузэфIэкIауэ щытам 
и проценти 112,2-рэ.

2020 гъэм «ПсэупIэ ухуэным зегъэу-
жьыным хуэгъэпса программэхэр гъэ-
зэщIэным тегъэгушхуэныр» унэтIыны-
гъэм хыхьэу ирагъэкIуэкI Налшык къалэ 
округым хыхьэ жылэхэр псыкIэ къызэ-
гъэпэщыным и етIуанэ чэзум хиубыдэ 
лэжьыгъэхэр, Вольнэ Аул къуажэм къы-
пащIыхьа Нарт хьэблэщIэм псыр бжьа-
мийкIэ шэным ехьэлIа Iуэхухэр. А ухуэны-
гъэхэр 2020 гъэм и дыгъэгъазэм къри-
убыдэу зэфIагъэкIыну ягъэуващ.

Мусуков Алий и докладым къыщыхи-
гъэщащ Къэбэрдей-Балъкъэрым 2021 
гъэм, апхуэдэуи 2030 гъэ пщIондэ социа-
льно-экономикэ и лъэныкъуэкIэ зе-
гъэужьыным хуэунэтIауэ я мурадхэмрэ 
къалэнхэмрэ. КъБР-м и Iэтащхьэм деж 
Стратегие зыужьыныгъэмрэ лъэпкъ про-
ектхэмкIэ щыIэ советым 2020 гъэм 
 базэуэгъуэм и 30-м къищта унафэ №2-м 
къыщыгъэлъэгъуа къалэнхэр ягъэза-
щIэкIэрэ, зэхалъхьащ икIи пхагъэкIащ 
Къэбэрдей-Балъкъэр Республикэм 2024 
гъэм нэсыху зэрызиужьынум теухуа 
къэрал программэхэр, къащтащ КъБР-м 
2021, апхуэдэу 2022, 2023 гъэхэм яте-
щIыхьа пIалъэм социально-экономикэ и 
лъэныкъуэкIэ зэрызиужьыну щIыкIэу 
 хуагъэфащэр.

(КIэухыр 2-нэ нап.).

Урысей Федерацэм и Пенсэ фондыр 
къызэгъэпэщынымрэ абы зегъэужьы-
нымрэ хуащIа хэлъхьэныгъэхэм, зыIэра-
гъэхьа ехъулIэныгъэхэмрэ илъэс куэд 
 хъуауэ хьэлэлу зэрылажьэмрэ папщIэ 
къэрал дамыгъэхэмкIэ гъэпэжэн Къэрал 
IуэхущIапIэм - Урысей Федерацэм и Пен-
сэ фондым Къэбэрдей-Балъкъэр Респуб-
ликэм щиIэ къудамэм и лэжьакIуэ мы 
къыкIэлъыкIуэхэр:

Къэбэрдей-Балъкъэр Республикэм и 
ЩIыхь тхылъыр етын

Гъубж Мадинэ Хьэчим и пхъум - Уры-
сей Федерацэм и Пенсэ фондым и Упра-
вленэу Налшык къалэм щыIэм цIыху 
щхьэхуэхэмрэ страховой IэнатIэм хэт-
хэмрэ ядэлэжьэнымкIэ и къудамэм и 
IэщIагъэлI-эксперт нэхъыщхьэм

Дубовская Маринэ Николай и пхъум - 
Урысей Федерацэм и Пенсэ фондым и 
Управленэу Налшык къалэм щыIэм цIыху 
щхьэхуэхэмрэ страховой IэнатIэм хэт-
хэмрэ ядэлэжьэнымкIэ и къудамэм и 
унафэщIым и къуэдзэм;

цIэ лъапIэхэр яфIэщын:

«Къэбэрдей-Балъкъэр
Республикэм цIыхухэр социальнэ

и лъэныкъуэкIэ хъумэнымкIэ щIыхь 
зиIэ и лэжьакIуэ»

Афашоковэ ФатIимэт Ахъмэт и пхъум 
- Урысей Федерацэм и Пенсэ фондым 
 Iуащхьэмахуэ щIыналъэм щиIэ Управ-
ленэм и унафэщIым,

«Къэбэрдей-Балъкъэр Республикэм 
щIыхь зиIэ и экономист»

Дыкъынэ Заремэ Хьэбас и пхъум - 
Къэрал IуэхущIапIэм - Урысей Федера-
цэм и Пенсэ фондым Къэбэрдей-Балъ-
къэр Республикэм щиIэ къудамэм - и 
унафэщIым и къуэдзэм.

Къэбэрдей-Балъкъэр Республикэм и 
Iэтащхьэ                КIУЭКIУЭ Казбек.

Налшык къалэ
2020 гъэм дыгъэгъазэм и 17-м
№173-УГ

Къэбэрдей-Балъкъэр Республикэм и къэрал дамыгъэхэр тыным и IуэхукIэ

Къэбэрдей-Балъкъэр Республикэм
и Iэтащхьэм и Указ

Къэбэрдей-Балъкъэрым и Iэтащхьэ КIуэкIуэ Казбек Уры-
сей ФСБ-м и Управленэу Къэбэрдей-Балъкъэр Республи-
кэм щыIэм и лэжьакIуэхэмрэ IэнатIэм и ветеранхэмрэ 
 ехъуэхъуащ я IэщIагъэм ехьэлIа махуэшхуэмкIэ - Урысей 
Федерацэм ШынагъуэншагъэмкIэ и органхэм я лэжьа-
кIуэм и махуэмкIэ:

«Мы махуэм дэ догъэлъапIэ цIыху къарууфIэхэр,  хахуэхэр, 
къэрал щIыбми къэрал кIуэцIми щыIэ шынагъуэхэм Хэкур 
къезыгъэлхэр, абы и зэкъуэтыныгъэр зыхъумэхэр, зи 
лэжьыгъэм кърикIуэхэм къэралми жылагъуэми я 
зэпIэзэрытагъыр куэдкIэ елъытахэр. 

 Фэ махуэ къэс евгъэкIуэкI лэжьыгъэм, щIэх-щIэхыурэ 
псэзэпылъхьэпIэ фыщихуэм, къыфхуегъэув хьэл-щэн, ду-
ней тетыкIэ хэхахэр фхэлъыну, жылагъуэм я Iуэхур япэ ив-
гъэщыну, лIыхъужьу, зэщIэкъуауэ икIи набдзэгубдзаплъэу 
фыщытын хуейуэ.

Урысей ФСБ-м и Управленэу КъБР-м щыIэм и лэжьакIуэ-
хэм, нэхъыжьхэм я щапхъэ дахэм ирикIуэу, нобэ IуэхукIэ 
къагъэлъагъуэ а хьэл-щэныфIхэр, республикэм и шына-
гъуэншагъэр къызэгъэпэщын, цIыхухэр мамыру лэжьэн, 
псэун папщIэ жэуаплыныгъэшхуэ зыпылъ я къалэнхэр 
ягъэзащIэ. 

Дэ пщIэшхуэ худощI Управленэм и лэжьакIуэхэм щIэп-
хъаджащIэ гуп зэщIэгъэуIуахэм япэщIэтыным, экономикэ 
IэнатIэм щалэжь хьэгъэщагъэхэр къызэпыудыным, хаб-
зэншагъэ зэмылIэужьыгъуэхэмрэ Iулъхьэ зэIэпыхынымрэ 
ебэныным хуащI хэлъхьэныгъэм.

Мы зэман къызэрымыкIуэм псом хуэмыдэу мыхьэнэшхуэ 
иIэщ терроризмэмрэ экстремизмэмрэ япэщIэтыным 
хуэунэтIауэ евгъэкIуэкI лэжьыгъэм.

Си гум къыбгъэдэкIыу фIыщIэ фхуэсщIыну сыхуейщ фи 
IэщIагъэм фызэрыхуэIэзэм, фыкъэмыланджэу IэнатIэм 
фызэрыхуэпэжым папщIэ.

Шэч къытесхьэркъым фэ къэралым и сэбэп зыхэлъхэр 
хъумэным, жылагъуэмрэ цIыхубэмрэ я шынагъуэншагъэр 
къызэгъэпэщыным, фи пащхьэ къит къалэнхэр 
гъэзэщIэным адэкIи хьэлэлу фызэрытелэжьэнум.

Узыншагъэ быдэ, къару, бэшэчыгъэ икIи псэкупсэ 
къызэфIэмыщIэж фиIэну си гуапэщ.

Фэри фи унагъуэхэри насыпрэ зэIузэпэщыгъэрэ фыщы-
мыщIэну», - щыжеIэ КIуэкIуэ К. В. инстаграм социальнэ 
 сетым щиIэ напэкIуэцIым. 

КIуэкIуэ Казбек Урысей ФСБ-м и
Управленэу КъБР-м щыIэм и лэжьакIуэхэмрэ

IэнатIэм и ветеранхэмрэ ехъуэхъуащ
я IэщIагъэм епха махуэшхуэмкIэ

КъБР-м  и  Iэтащхьэ  КIуэкIуэ
Казбек  IущIащ  зыплъыхьакIуэ

цIэрыIуэ  Конюхов  Фёдор

«Адыгэ  псалъэр»  къыхызох

Хабзэубзыху
лэжьыгъэр зэтеухуэным

гулъытэ хэха хуащI

Гухэлъхэр  щагъэзащIэр

КъБР-м  и  Парламентым

ГукIи псэкIи адыгэу зыкъэзы лъытэжхэм 
ящыщщ ди унагъуэр. Ди лъэпкъым, ди 
бзэм, хабзэм ехьэлIа Iуэхугъуэ псоми 
пщIэрэ гулъытэ  хэхарэ худощI. Апхуэдэу 
дэ фIыуэ  долъагъу илъэс куэд лъандэрэ 
ди ныбжьэгъуфIу, пэжу къэтлъытэ 
«Адыгэ псалъэ» газетыр. Абы сыт щы-
гъуи доджэ, ди щIэщыгъуэу, и къыдэкIы-
гъуэхэм дыпэплъэу. АнэдэлъхубзэмкIэ 
къыдэкI газетым идогъуатэ ди щIына-
лъэм, къэралым, хамэ щIыпIэхэм къы-
щыхъу-къыщыщIэхэм ятеухуа хъыбар-
хэр.

СЭ БАХЪСЭН щIыналъэм хиубыдэ 
 Зеикъуэ жылэм дэт поликлиникэм дзэ 
 дохутыру илъэс куэд лъандэрэ сыщолажьэ. 
Си IэщIагъэр бзэм емыпхами, сэ дапщэщи 
сыдехьэх ди анэбзэ дахэм и зэхэлъыкIэ 
хьэлэмэтым, и IукIэ екIум. Къызэрыс-
лъытэмкIи, бзэм урилажьэуи ущытын хуей-
къым, уи анэдэлъхубзэр фIыуэ плъагъуу, 
абы хуэфэщэн пщIэ хуэпщIу дунейм утетын 
щхьэкIэ. 

Дэ лъэпкъ газетым худиIэ щытыкIэм 
хуэдэ ядызолъагъу адыгэ унагъуэ куэдым. 
Абыхэм я дежкIэ ар гъуазэу, 
 гъуэгугъэлъагъуэу, унэтIакIуэу зэры щытыр 
хьэкъщ си дежкIэ. Си нэгу щIокI «Адыгэ 
псалъэм» ди къуа жэдэсхэм я деж щиIэ 
щIэупщIэр зыхуэдизыр. Куэдым щIэгъэ-
къуэн яхуохъу ар, псом хуэмыдэу егъэ-
джакIуэхэм, гъэса кIуэ хэм, апхуэдэуи адэ-
анэхэм, нэхъы жьыфIхэм. Дэтхэнэм ди деж-
кIи нэхъыщхьэр лъэпкъым хуэфащэ щIэблэ 
дгъэсэнырщ, ди блэкIам щыгъуазэ, нобэм 

Ди  щIэщыгъуэ,
дызыпэплъэ  газет

Урысейм и Президент Путин Влади-
мир Урысей Федерацэм и Къэрал Со-
ветым хагъэхьахэр наIуэ къищIащ. Абы 
теухуа унафэр къралъхьащ  къэрал 
унафэхэр къыщагъэлъагъуэ офи-
циаль нэ интернет-порталым.

КЪЭРАЛ Советыр щызэчэнджэщ ор-
ганщ, Президентым и полномочиехэр 
къэрал властым и органхэр зэдэууэ 
лэжьэным хуэунэтIа IуэхухэмкIэ къызэ-
гъэпэщыным щIэгъэкъуэн хуэхъуу. 

Къэрал Советым игъэхьэзырынущ щIы-
налъэ, муниципальнэ  зыужьыныгъэм и 
унэтIыныгъэхэм, къэрал ухуэкIэм теу-
хуауэ мыхьэнэшхуэ зиIэ, апхуэдэуи фе-

дерализмэмрэ щIыпIэ унафэр зегъэ-
кIуэнымкIэ органхэм я лъабжьэр гъэ-
быдэным, властым и къудамэ зэмы-
лIэужьыгъуэхэр зэрызэдэлажьэ щIыкIэм 
ехьэлIа жэрдэмхэр. Абы хузэфIэкIынущ 
федеральнэ, щIыналъэ властхэм яку зэ-
гурымыIуэныгъэ къыдэхъуэмэ, ахэр зэ-
фIэхыным хуэщхьэпэныр, къулыкъухэм 
гъэувыным ехьэлIа политикэми тепсэ-
лъыхьыфынущ.

Указым къару егъуэт абы Президентым 
Iэ щытридза дыгъэгъазэм и 21-м 
 ще гъэжьауэ.

КъБР-м и Iэтащхьэмрэ
Правительствэмрэ я

пресс-IуэхущIапIэ.

КIуэкIуэ Казбек УФ-м и
Къэрал Советым хагъэхьащ

хуэжыджэр, къэкIуэну  дахэр зи плъапIэ 
цIыху къэдгъэхъунырщ. Ауэ щыхъукIэ, а 
 къалэнхэм тэмэму дапэ лъэщынымкIэ 
 икъукIэ сэбэпышхуэщ икIи тегъэщIапIэ инщ 
ди лъэпкъ газет закъуэр. Абы и на-
пэкIуэцIхэм къытехуэ тхыгъэхэм ящыщ куэд 
гъащIэм къыхэпх хъуну дерсу къыдолъытэ. 
Си щхьэкIэ сфIэфIу, сыдихьэхыу сыкъоджэ 
«Адыгэ псалъэм» и напэкIуэцI щхьэхуэхэу 
«Щикъухьащ адыгэр дунеижьым», «Ма-
хуэку», «Малъхъэдис», «IуэрыIуатэ - дыщэ 
пхъуантэ» жыхуиIэхэм ит тхыгъэхэм, нэ-
гъуэщIхэми. 

Ди лъэпкъым ифI зезыхуэ, и зыужьыны-
гъэм хуэлажьэ «Адыгэ псалъэм» и псалъэр 
жану, и зэфIэкIми и пщIэми хигъахъуэу 
щрырет. Адыгэ унагъуэ псори къыхузоджэ 
ди анэхэм къыддалъхуауэ Тхьэм къы т-
Iурилъхьа ди бзэ лъапIэмкIэ, IэфIымкIэ 
къыдэкI газетым Iэ традзэну. 

КЪЭРМОКЪУЭ Динэ,
дохутыр.

Бахъсэн щIыналъэ 



КъБР-м и Iэтащхьэ КIуэкIуэ Казбек 
иригъэкIуэкIащ Стратегие зыужьыныгъэмрэ 

лъэпкъ проектхэмкIэ советым и зэIущIэ

Нобэрэ
пщэдейрэ

Анэдэлъхубзэм и пщIэр 
зыIэта Къумахуэ Маринэ


